
¡SOLUCIÓN POLÍTICA PA 

LA CUESTIÓN KURDA! 
 

Ha de permitíse-y al cabezaleru kurdu Abdullah 

Öcalan reunise colos abogaos y cola familia y, a 

últimes, que han de ponelu en llibertá nes condiciones 

que-y permitan desempeñar un papel na busca d’una 

solución política xusta y democrática al conflictu 

kurdu con Turquía, que yá dura décades. 

Sobre la Campaña: 

Llibertá pa Öcalan, Solución política pa la cuestión kurda 
 

La campaña internacional “Llibertá pa Öcalan, solución política pa la cuestión kurda” une 
a movimientos sociales, a partíos políticos, a comunidaes, a sindicatos, a activistes, a 
intelectuales y a millones de kurdos y a los sos amigos de tol mundu alredor d’un oxetivu 
común: facer posible una solución política xusta y democrática a la centenaria cuestión 
kurda con Turquía, permitimiendo la participación del cabezaleru kurdu Abdullah Öcalan 
nun diálogu anováu. 

Abdullah Öcalan ye un cabezaleru políticu consideráu por millones de kurdos de tol 
mundu como’l representante políticu de so. En febreru de 1999, secuestráronlu nuna 
operación d’intelixencia internacional y mandáronlu pa Turquía. De magar entós ta en 
prisión, ensin nengún contactu esterior toos estos años. Sometiéronlu a tortura y a otros 
tratos crueles y degradantes. 

Con too y con ello, el movimientu que creó Öcalan y les persones que s’inspiraron nél 
tán a l’avanguardia de les lluches kurdes pola autodeterminación y de los movimientos 
multiétnicos y multirrelixosos pola democracia n’Oriente Próximu. Les sos teoríes 
inspiren a quien lluchen pola autodeterminación, pola lliberación de la muyer y pola fin 
de toles formes de desigualdá y d’esplotación de tol mundu. 

La irresuelta “Cuestión Kurda” de Turquía –los conflictos y la inestabilidá política derivaos 
de la violenta denegación per parte de la república turca de los drechos civiles y políticos 
fundamentales a 20 millones de ciudadanos kurdos– costó decenes de millares de 
vidaes, desplazó a millones de persones y dio poder a nacionalistes de llinia dura, a 
fundamentalistes relixosos y a autócrates per toles partes. Ta rellacionada con munchos 
de los problemes rexonales y mundiales más graves qu’afeuten a la vida y al biniestar 
de millones de persones: ocupación, racismu, opresión de la muyer, intolerancia relixosa, 
esplotación económica y destrucción del mediu ambiente. 

La campaña ye internacional en parte porque la cuestión kurda ye un problema 
internacional. El Kurdistán xébrase ente cuatro estaos: Turquía, l’Irán, l’Iraq y Siria. Foron 
les potencies europees, incluyíes la Gran Bretaña y Francia, les que crearon esta división 
va un sieglu. La capacidá de Turquía pa llibrar una guerra contra los kurdos en tol Oriente 
Próximu ye’l resultáu de décades de sofitu incondicional d’Estaos Uníos y otros miembros 
de la OTAN y de la nueva estratexa de Turquía d’enfrontar eses potencies con otros 
Estaos, como Rusia y l’Irán, pa obtener concesiones antikurdes en toles partes. 

Tamién ye internacional porque les soluciones d’Öcalan son internacionales. El so marcu 
pa la solución política a la cuestión kurda diba poder poner fin a un sieglu de guerra y 
d’opresión en Turquía y nos países vecinos. Les teoríes universales nes que se basen 
estes soluciones puen sirvir de modelu pa quien busquen alternatives a les grandes crisis 
del nuesu tiempu: dende la creciente desigualdá al cambiu climáticu, pasando pel 
ascensu d’autócrates d’estrema drecha que s’aprovechen del creciente desenfotu col 
sistema. 

Cuando Öcalan sía llibre de participar nun procesu políticu pa resolver la cuestión kurda 
y siguir desendolcando les sos idees, el resultáu va ser más llibertá y más paz pa toos 
nós. Desgraciadamente, los dirixentes autoritarios de Turquía sábenlo y temen 
enormemente esti escenariu, polo que, col sofitu de la comunidá internacional, 
mantuvieron aislláu a Öcalan a lo llargo de casi trés años cola fin de mantener el dominiu 
del poder y de prollongar les interminables guerres. 

Na última conversación d’Öcalan colos abogaos, que se dio en 2019, dixo que diba poner 
iguar la cuestión kurda nuna selmana si-y dieren la oportunidá y que desendolcara inda 
más les sos idees pa una solución política a la cuestión kurda desque’l gobiernu turcu 
abandonó la última vez les conversaciones de paz. Según va enanchando Turquía la 
ocupación del Kurdistán iraquín y del norte y del este de Siria y la so represión de la 
disidencia diento y fuera del país, el pueblu kurdu y otros pueblos de Turquía, les 
comunidaes del Oriente Próximu y el mundu precisen d’una solución política agora más 
que nunca. 

Esmolezmos especialmente, tamién, la seguridá y el bienestar d’ Öcalan. L’aisllamientu 
ta reconocíu internacionalmente como una forma de tortura. Qu’esti xeitu de tortura se 
prollongue trés años ye estremadamente peligroso. Nun sabemos nada sobre la suerte 
d’Öcalan, acullá del fechu que de recién recibió “midíes disciplinaries” pa bloquiar 
reuniones con falsos pretestos y que supuestamente recibió amenaces de muerte. 

 

Esta situación ye insostenible. Por esti motivu, facemos esti pidimientu: 

Ha de permitíse-y al cabezaleru kurdu Abdullah Öcalan reunise colos abogaos y cola 
familia y, a últimes, que han de ponelu en llibertá nes condiciones que-y permitan 
desempeñar un papel na busca d’una solución política xusta y democrática al conflictu 
kurdu con Turquía, que yá dura décades. 

 

 

 

 

http://www.ocalanvigil.net/
mailto:contact@ocalanvigil.net


¡LLIBERTÁ PA ÖCALAN!¡SOLUCIÓN POLÍTICA PA LA CUESTIÓN KURDA! 

Web: www.ocalanvigil.net – E mail: contact@ocalanvigil.net 

4 

¿QUIÉN YE ABDULLAH ÖCALAN?
 

 

Abdullah Öcalan nació en 1949, dientro d’una familia probe nel pueblu d’Amara (en turcu: 
Ömerli), na provincia d’Urfa, nel Kurdistán del Norte (la rexón kurda de Turquía). Al 
rematar l’enseñu secundariu, atopó trabayu como funcionariu na ciudá d’Amed 
(Diyarbakir). Más tarde presentóse a los exámenes universitarios y matriculóse como 
estudiante na Facultá de Drechu de la Universidá d’Istambul. En 1971, treslladóse a la 
prestixosa Facultá de Ciencies Polítiques de la Universidá d’Ankara. 

Tres del golpe militar de 1971, Öcalan observó cómo’l gobiernu turcu siguía negando y 
suprimiendo la identidá y la cultura kurdes. Afeutáu por esti problema y conmovíu poles 
emprobecíes condiciones sociales y económiques de los kurdos, decidió, xunto con 
dellos amigos, investigar más fonderamente la situación kurda. 

N’Abril de 1973, Öcalan axuntó nun grupu de seis estudiantes universitarios 
revolucionarios pa entamar una organización política kurda independiente. Esti grupu 
consideraba que’l Kurdistán yera una colonia y qu’a la so población negárase-y pola 
fuercia’l drechu a l’autodeterminación. L’oxetivu principal del grupu yera cambiar esta 
situación. 

El movimientu mozu garró puxu y dio con nuevos siguidores. Pero según lo facía, 
l’aristocracia kurda, los grupos políticos rivales y les fuercies de seguridá turques 
alarmáronse y atacaron violentamente los siguidores. 

El 27 de payares de 1978 fundóse’l Partíu de los Trabayadores del Kurdistán (PKK) nuna 
pequeña aldea averada a Amed (Diyarbakir). Nacía un modernu movimientu de 
lliberación nacional nel qu’Abdullah Öcalan perfilábase claramente como’l cabezaleru 
ideolóxicu y políticu. 

Les autoridaes turques reaicionaron con dureza y nun toleraron nenguna de les 
actividaes polítiques pacífiques del nuevu partíu. Socediéronse les detenciones y los 
enfrentamientos armaos. En 1979, al reparar n’indicios d’un inminente golpe militar, 
Öcalan y otros miembros abandonaron Turquía y organizáronse en Siria. La previsión 
aseguró la sobrevivencia de la organización naciente. El 12 de setiembre de 1980, 
l’exércitu turcu tomó’l poder, lo que provocó millares de detenciones y de tortures 
xeneralizaes. 

Sol réxime militar, la llucha política polos drechos de los kurdos yera imposible. Tolos 
que lo intentaben yeren encarcelaos, exiliaos o asesinaos. Dende l’estranxeru, Öcalan 
siguió dirixendo les actividaes polítiques del PKK y entamó los preparativos pa la 
resistencia armada, que comenzó en 1984. 

Öcalan decatóse aína de que la llucha armada nun podía apurrir solución nenguna 
definitiva a la cuestión kurda. A principios de la década de 1990, intentó cambiar l’enfoque 
pa contra una solución política qu’abordara la desposesión y la negación existentes nel 
nucleu del problema. En 1993, presentó la primer vez la posibilidá de que los kurdos 
pudieren vivir pacíficamente como ciudadanos iguales nuna Turquía tresformada 
políticamente, en cuenta de buscar un estáu dixebráu. Pidió un altu al fueu unillateral y 
mantevo conversaciones indirectes col presidente Turgut Özal; pero, tres la misteriosa 
muerte d’Özal el 17 d’abril de 1993, abrióse un capítulu nuevu y sangrín pa los kurdos. 

En 1998, n’otru altu al fueu unillateral declaráu por Öcalan, Turquía amenazó a Siria cola 
guerra pola presencia d’elli nesti país. Pa evitar el conflictu, Öcalan viaxó a Europa col 
envís de promover una solución política, pero tamién lu espulsaron d’Europa y finalmente 
dio en Kenia. El 15 de febreru de 1999 secuestráronlu nuna operación internacional 
clandestina y treslladáu a Turquía. 

 

  

“Cuasi quixera dicir que la llibertá ye l’oxetivu del universu. A menudo 
entrúgome si l’universu nun persigue, de fechu, la llibertá.” 

– Abdullah Öcalan – 

CONDICIONES NA PRISIÓN D’IMRALI
 

Los drechos d’Öcalan violáronse de magar lu capturaron. Inda que les autoridaes turques 
son direutamente responsables, la complicidá internacional desempeña un papel 
importante nel mantenimientu d’estes violaciones de drechos. 

Les estradiciones esceicionales llevaes alantre ensin procesos xudiciales, como’l 
secuestru d’Öcalan, son de so contraries al drechu internacional. 

El xuiciu d’Öcalan condenóse como inxustu por organizaciones de drechos humanos y 
por tribunales internacionales. En 1999, Amnistía Internacional declaró que "el xuiciu 
contra Abdullah Öcalan violó tanto la llexislación nacional como les normes 
internacionales" y pidió que s’entamara un nuevu xuiciu imparcial y independiente. Una 
decisión del Tribunal Européu de Drechos Humanos de 2005 dictaminó que’l xuiciu nun 
foi independiente nin imparcial, que nun se lu llevó 

ensin demoranza énte un xuez y que la defensa nun dispunxo de tiempu abondo pa 
preparase. 

Per años, Öcalan foi l’únicu presu na islla d’Imrali. Agora hai otros cuatro. Mantiénselu 
regularmente incomunicáu, ensin contactu col mundu esterior per meses o mesmo años. 
L’aisllamientu prollongáu y la incomunicación considérense formes de tortura según el 
drechu internacional. Son violaciones de los ‘Principios Mandela’ de la ONU, concibíos 
pa protexer los drechos de los presos. 

En 2007, informóse qu’a Öcalan envelenáranlu en prisión. Un laboratoriu européu 
confirmó la presencia de cromo y d’estroncio tóxicos nes muestres de cabellu. Los kurdos 
de tol mundu protestaron exixendo responsabilidaes, pero l’alministración penitenciaria 
nun tevo que facer frente a consecuencia dala. 

En 2008, los abogaos d’Öcalan denunciaron que’l personal penitenciariu arrastrara a 
Öcalan a cuartu d’al llau y que trés persones obligáronlu a tirase al suelu mentes 
estrozaben la celda. Cuando protestó por estes brutales midíes, amenazáronlu 
esplícitamente de muerte. Otra vegada más, nun se rindieron cuentes. 

Estes violaciones de drechos humanos son motivu de preocupación internacional. 

El Comité pa la Prevención de la Tortura del Conseyu d’Europa encárgase de vixilar les 
condiciones de reclusión en Turquía y n’otros estaos europeos. El comité y otres 
instituciones europees nun exixeron regularmente responsabilidaes a Turquía poles 
violaciones sistemátiques del drechu turcu y del internacional en rellación col casu 
d’Öcalan. 

Los Estaos Uníos desempeñaron abiertamente un papel importante na captura d’Öcalan 
y ayudaron a Turquía a encubrir abusos xeneralizaos contra los drechos humanos nel 
posterior xuiciu y encarcelamientu. Antony Blinken -que fixo parte del Conseyu de 
Seguridá Nacional del presidente estadounidiegu Bill Clinton y qu’actualmente ye 
secretariu d’estáu del presidente Joe Biden afirmó que "los Estaos Uníos tábemos 
decidíos a llevar a Öcalan énte la xusticia. Proporcionemos tola ayuda necesaria a 
Turquía. Pero queríemos que tuviera drechos democráticos, como tol mundu. El xuiciu 
desendolcóse de manera abierta y xusta. 

¿POR QUÉ IMPORTEN LES TEORÍES D’ÖCALAN?
 

Magar estes restricciones y este violaciones de los drechos, Abdullah Öcalan aprovechó 
la estada en prisión pa buscar de forma proactiva soluciones integrales a los problemes 
de Turquía y de la rexón. Dende la detención, escribió5 nueve llibros, un protocolu y una 
"Fueya de Ruta". 

 

Nos sos escritos, Öcalan propón nueves teoríes polítiques pal movimientu kurdu que 
redefinieron y revolucionaron el conceptu d’autodeterminación. Un nuevu estáu-nación, 
argumenta, nun pue resolver los problemes causaos pola imposición d’estaos-nación 
nuna rexón multiétnica y multirrelixosa por potencies estranxeres va un sieglu. Al lluchar 
por un estáu-nación, el movimientu kurdu diba poder reproducir inalvertidamente les 
estructures de poder y d’opresión qu’utilicen los estaos. 

En cuenta d’ello, argumenta, los kurdos y los pueblos vecinos habíen de construyir 
democracies de base fundamentaes na igualdá de toles etnies, toles relixones y toles 
llingües, na lliberación de la muyer, nes economíes cooperatives y na proteición del 
mediu ambiente. Diben poder facelo auquiera que vivieren, faciendo que les fronteres 
foren irrelevantes. 

Estes teoríes inspiren a les Unidaes de Proteición Popular (YPG), les Unidaes de 
Defensa de les Muyeres (YPJ) y les Fuercies Democrátiques Siries (SDF), multiétniques 
y multirrelixoses, que derrotaron al llamáu Estáu Islámicu (ISIS) en Siria. Constitúin la 
base del modelu políticu únicu de l’Alministración Autónoma del Norte y del Este de Siria, 
qu’establecieron una gobernanza autónoma magar les amenaces d’estaos y de grupos 
estremistes de tolos bandos, ufriendo estabilidá y promoviendo la coexistencia n’igualdá 
de les muyeres y les diferentes minoríes étniques y relixoses en Siria. 

 

  
“Si voi ser un lluchador pola llibertá, 
simplemente no pueo inorar esto: 

la revolución de les muyeres ye una revolución dientro d’otra revolución”. 
– Abdullah Öcalan –

  

Los movimientos políticos y de la sociedá civil prodemocráticos que se resisten a 
l’autocracia nacionalista-islamista en Turquía, encabezaos pol Partíu Democráticu de los 
Pueblos (HDP), basen nes idees d’Öcalan la so visión del pluralismu, de la democracia 
y de la lliberación de la muyer y la so decisión d’unir la llucha kurda a les lluches d’otros 
grupos oprimíos en Turquía. 

El lema "Jin, Jiyan, Azadî" - "Muyer, Vida, Llibertá"-, que se convirtió nel glayíu de guerra 
del movimientu de protesta encabezáu poles muyeres en desafíu al réxime iranín 
misóxinu y antikurdu, remanez de les idees y de los escritos d’Öcalan. 

Les idees d’Öcalan tamién ufren un marcu únicu pa una solución política a la cuestión 
kurda en Turquía: una solución que cumple y mesmo perpasa les normes internacionales 
de democracia, drechos humanos y d’estáu de drechu y que pue aplicase dientro de les 
fronteres existentes ensin recurrir a la fuercia. 

Cuando Öcalan pudo tresmitir estes idees a los siguidores y a la comunidá internacional 
en xeneral, paecía que la democracia en Turquía y la paz nel Oriente Próximu diben a 
prevalecer. De 2007 a 2011, la histórica "Fueya de Ruta" constituyó la base de la primer 
ronda de negociaciones de la historia ente’l movimientu kurdu y l’estáu turcu. 

De 2013 a 2015, Öcalan foi’l principal negociador nun segundu intentu históricu de 
resolver la cuestión kurda de Turquía na mesa de diálogu. Nesti periodu, l’altu al fueu 
que pidió Öcalan duró más de dos años, la población del Kurdistán iraquina y del norte y 

del este de Siria vivió llibre de les bombes turques y de les tropes d’ocupación, y un 
espaciu democráticu ensin precedentes na política turca permitió al HDP obtener un 
plasmante 13% los votos. 

La paz y la democracia amenazaben, sicasí, el poder del entós primer ministru Recep 
Tayyip Erdogan, polo que abandonó les conversaciones, condenando Öcalan al 
aisllamientu, los kurdos y los progresistes de Turquía a la dictadura y el Kurdistán iraquín 
y el norte y l’este de Siria a una guerra ensin fin. Güei, mentes Turquía amenaza tolos 
llogros kurdos nel esterior y reprime la disidencia nel interior, Öcalan lleva cuasi trés años 
ensin poder entrar en contactu col mundu más allá d’Imrali. 

Los rexímenes autoritarios, nacionalistes y fundamentalistes relixosos y les potencies 
estranxeres que los sofiten tiénen-y llercia a la difusión de les teoríes d’Öcalan porque 
puen desafiar les ideoloxíes opresives y diben poder trayer la paz y la coexistencia a 
plazu llongu al Oriente Próximu. Pa impedilo, mantuvieron l’aisllamientu y intensificaron 
los ataques contra los kurdos y contra les fuercies progresistes y democrátiques de tol 
mundu. 

 

 

 
“El drechu d’autodeterminación de los 

pueblos inclúi’l drechu a un estáu propiu. 
Por embargu, la fundación d’un estáu nun 

aumenta la llibertá d’un pueblu”. 
– Abdullah Öcalan – 

¿CUÁLU YE’L PAPEL D’ÖCALAN NOS ESFUERCIOS KURDOS POLA PAZ? 

El movimientu kurdu tomó repetidamente midíes unillaterales pa poner fin a la llucha 
armada y p’atopar una solución política xusta y democrática a la cuestión kurda na mesa 
de negociaciones. 

Considera la resistencia armada como una táctica d’últimu recursu, en consonancia colos 
principios internacionales sobre’l drechu a l’autodeterminación y a los medios pa 
consiguilo. Los tribunales reconocieron el PKK como parte llexítima nun conflictu armáu 
non internacional. 

Abdullah Öcalan entamó él mesmu numberosos esfuercios pola paz y creó’l marcu 
políticu que la diba facer posible. Lleva más de 30 años lluchando por tresformar el 
conflictu armáu del Kurdistán nun conflictu políticu. Al avogar constantemente por una 
solución pacífica, convirtióse na voz más 

importante en favor de la paz nel movimientu de lliberación kurdu. Esto ta reconocío 
implícitamente del estáu turcu, que lu considera la "figura clave" pa un procesu de 
solución. 

Dende finales de la década de 1980, Öcalan declaró n’entrevistes con periodistes turcos 
que quería más un alcuerdu pacíficu col estáu turcu qu’una guerra interminable. En 1993 
declaró’l primer altu al fueu unillateral del PKK, a sabiendes de que nun yera una decisión 
popular. Esti foi’l primer de los nueve altu al fueo declaraos pol PKK, el más de recién 
d’ellos declaróse en 2023. El gobiernu de Turquía namás s’adhirió a un: l’altu al fueu de 
2013, qu’allanó’l camín pa les conversaciones en cursu daquella ente Öcalan y l’estáu 
turcu. Nunca se movió p’aplicar un altu al fueu ensin pasos previos pela parte kurda. 

Magar l’aisllamientu cuasi total nuna prisión insular de máxima seguridá en violación del 
drechu turcu y internacional, Öcalan trazó un marcu teóricu xeneral pa una solución 
política que concilie la integridá territorial de Turquía col drechu kurdu a 
l’autodeterminación mediante la democratización y el cambiu social, en consonancia 
colos principios de drechos humanos y bon gobiernu recoyíos nos trataos internacionales 
roblaos por Turquía y polos aliaos. 

Al facelo, criticó les propies convicciones anteriores sobre’l papel de la violencia y entamó 
un debate más ampliu nel movimientu kurdu y na sociedad kurda sobre cómo acabar 
d’una col círculu viciosu de la violencia que dexó buelga na historia del Kurdistán, del 
Oriente Próximu y del mundu. 

Los actores políticos y militares kurdos inspiraos poles idees d’Öcalan punxeron a prueba 
estes teoríes sobre’l terrén, onde demostraron eficacia a la de cuestionar los problemes 
que tán na raíz de les interminables guerres en tol Oriente Próximu: la ocupación y 
l’autoritarismu, el nacionalismu, el fundamentalismu relixosu, la opresión de la muyer, les 
crisis ecolóxiques y otros problemes. Abordó les deficiencies propies y adaptóse a les 
nueves circunstancies. 

Nengún dirixente turcu fixo nunca una propuesta comparativamente exhaustiva, nin 
s’aplicó plenamente en Turquía nenguna reforma basada nes esperiencies de 40 años 
de conflictu. 

Entamáronse dos rondes de diálogu ente Turquía y el movimientu kurdu. Inda que 
nenguna d’estes rondes de diálogu llevó a una solución satisfactoria, demostraron que 
dambes partes podíen respetar l’altu al fueu y entablar conversaciones. Dende 2009 
hasta mediaos de 2011, entamáronse negociaciones secretes, más tarde conocíes como 
Procesu d’Oslu, ente Öcalan, una delegación designada pol gobiernu en representación 
del estáu turcu y les altes personalidaes polítiques kurdes. 

El tema yera una solución política a la cuestión kurda. Basándose na "Fueya de Ruta pa 
les Negociaciones", de la qu’Öcalan foi l’autor en 2009 y que se ganó l’almiración 
inclusive de los interlocutores turcos, les partes alcordaron trés protocolos que conteníen 
un plan per fases pa la fin del conflictu y una solución política a la cuestión kurda. El 
gobierno turcu optó, sicasí, por nun aplicar el plan y la guerra tornó al Kurdistán. 

La sociedá kurda entamó aiciones masives pa facer posible la paz y la participación 
d’Öcalan nes conversaciones. En setiembre de 2012, nun intentu de retomar el diálogu, 
más de 700 presos kurdos de toa Turquía comenzaron una fuelga de fame. Contaron col 
sofitu d’innumberables kurdos d’a pie y activistes de drechos humanos en Turquía, 
n’Europa y en tol mundu. 

Exixíen el drechu a utilizar la llingua kurda, la fin del aisllamientu d’Öcalan y la 
continuación de les negociaciones. 

Nel día sesenta y ocho de fuelga de fame, nel mes de payares, Öcalan pidió que 
terminara, y asina se fixo. Magar l’aisllamientu total, Öcalan mantenía l’autoridá sobre la 

comunidá kurda dientro y fuera de Turquía, lo que lu convertía nun participante y 
cabezaleru inevitable de cualquier posible negociación futura. Las conversaciones cola 
delegación estatal volvieron comenzar y, el 3 de xineru de 2013, la primer delegación del 
BDP pudo visitar a Öcalan n’Imrali. 

En marzu de 2013, Öcalan pidió un altu al fueu que duró más de dos años. Podía dicise 
qu’esti altu al fueu permitió l’abertura democrática más importante nun sieglu de historia 
turca y dio al movimientu kurdu l’espaciu que necesitaba pa responder militarmente al 
ascensu del ISIS en Siria y nel Iraq, salvando innumberables vides nel Oriente Próximu 
y en tol mundu. 

Estes rondes de conversaciones demostraron la importancia d’Öcalan como negociador 
principal y el papel de les idees p’atopar soluciones que toles partes pudieren debater y 
aplicar. La so participación llibre y activa nes negociaciones sigue siendo, por tanto, una 
importante exixencia de los kurdos y los sos aliaos en tol mundu actualmente. 

El gobiernu d’Erdogan entamara les conversaciones cola esperanza de que’l partíu nel 
poder, el Partíu de la Xusticia y el Desendolcu (AKP), obtuviera un mayor sofitu kurdu. 
Nun foi asina: los kurdos aprovecharon l’abertura democrática proporcionada pola paz 
pa votar a partíos prokurdos. Desque’l gobiernu de Turquía abandonó les conversaciones 
en 2015, el movimientu kurdu tien pidío bien de veces sofitu internacional pa un nuevu 
diálogu. Erdogan, pola contra, fixo campaña en favor de la guerra. 

En 2019, cuando Öcalan pudo comunicase la última vez colos abogaos, declaró que diba 
poder resolver la cuestión kurda de Turquía nuna selmana y espresó’l deseyu de que’l 
conflictu de Turquía cola Alministración Autónoma del Norte y del Este de Siria 
resolviérase pacíficamente. L’estáu turcu, por embargu, punxo fin a estes reuniones y 
llanzó una nueva operación militar contra los kurdos sirios dos meses depués. 

El PKK declaró un altu al fueu unillateral de magar se volvió entamar el conflictu. En 
febreru de 2023, tres el mortíferu terremotu en Turquía y Siria, el grupu declaró la fin de 
l’aición militar en Turquía por razones humanitaries, col oxetivu declaráu de permitir que 
tolos recursos se centraran nos llabores de rescate y de recuperación. Prorrogóse hasta 
mayu de 2023 pa permitir que les eleiciones turques se celebraran nuna contorna de paz. 
Los cabezaleros turcos, sicasí, nun respondieron, mantuvieron l’aisllamientu d’Öcalan, 
bombardiaron l’Iraq y Siria y desendolcaron la campaña electoral sobre la llercia y el 
militarismu. La guerra continúa güei. 

 
 
 
 
 
 
 
 
 

http://www.ocalanvigil.net/
mailto:contact@ocalanvigil.net


¡LLIBERTÁ PA ÖCALAN!¡SOLUCIÓN POLÍTICA PA LA CUESTIÓN KURDA! 

Web: www.ocalanvigil.net – E mail: contact@ocalanvigil.net 

14 

 

CAMPAÑES MUNDIALES EN FAVOR D’ÖCALAN 
 

 
La importancia de la participación d’Öcalan nes conversaciones de paz y el valir de les 
teoríes pa les lluches globales pola llibertá y pola democracia inspiraron una solidariedá 
mundial masiva. 

Los kurdos y los amigos de tol Kurdistán, l’Oriente Próximu y el mundu entamaron 
campañes masives pa consiguir la llibertá d’Öcalan y pa permiti-y participar plenamente 
na busca d’una solución política xusta y democrática a la cuestión kurda. Nelles 
contribuyeron diverses táctiques y actores. La nuesa campaña xúntase y básase nestos 
dilataos esfuercios. 

 

Iniciativa Internacional Llibertá pa Öcalan 

Tres la captura d’Öcalan en 1999, creóse la Iniciativa Internacional "Llibertá pa Öcalan - 
Paz nel Kurdistán".  La Iniciativa Internacional considérase una iniciativa de paz 
multinacional que trabaya por una solución pacífica y democrática de la cuestión kurda 
na que kurdos, turcos y tolos pueblos de Mesopotamia convivan pacíficamente. La 
Iniciativa Internacional comprométese a desempeñar el so papel en favor de la paz 
mediante un intensu llabor de presión política y rellaciones públiques. Les publicaciones 
periódiques y una política equilibrada de cara al públicu son parte central del llabor. 

Esfuercios xurídicos 

Nestos 25 años, los abogaos d’Öcalan 
enfrentáronse a persecución, a 
amenaces y a encarcelamientu por 
exixir que Turquía aplique les sos 
propies lleis y los principios 
internacionales básicos en rellación col 
casu. Esto tradúxose en delles victories 
xurídiques internacionales. 

El Tribunal Européu de Drechos Humanos falló en favor d’Öcalan, declarando que 
Turquía violó’l drechu a la llibertá y a la seguridá y a un xuiciu xustu, que la presencia 
d’un xuez militar en partes del procesu violó’l drechu a un tribunal independiente y que la 
imposición de la pena de muerte tres d’un xuiciu inxustu constituyó tratu cruel y 
inhumanu. 

El Comité pa la Prevención de la Tortura del Conseyu d’Europa alvirtió en repetíes 
ocasiones que’l tratu que Turquía dispensa a Öcalan en prisión viola el drechu 
internacional vinculante. 

En 2022, 350 abogaos de 22 países solicitaron al Ministeriu de Xusticia de Turquía visitar 
a Öcalan en prisión. 750 abogaos de Turquía y más de 1.000 abogaos de Siria solicitaron 
representar a Öcalan. A principios de 2023, la Delegación contra l’Aisllamientu visitó 
Turquía na so representación. 

 

Protestes masives 

Tolos años, el 15 de febreru, aniversariu 
del secuestru d’Öcalan en Kenia en 
1999, los kurdos de tol mundu 
manifiéstense en protesta.  

El 9 d’ochobre, col motivu del aniversariu 
de la salida forciada de Siria en 1998, 
entámense manifestaciones en toda 
Turquía y el Kurdistán: ente elles, en 
Gemlik, la ciudá asitiada frente a la islla 
d’Imrali, y en ciudaes kurdes de Siria, 
onde les ideas d’Öcalan inspiraron la 
derrota del ISIS y onde munchos kurdos 
lu conocieron personalmente. 

Tolos años, el 4 d’abril, el día cuando fai años Öcalan, los kurdos viaxen a Amara, el 
pueblu onde nació, y celebren la ocasión plantando árboles. 

Campañes de robles 

Nuna campaña de recoyida de robles realizada en 2005-2006, unos 3,5 millones de 
persones de tol Kurdistán roblaron una declaración na qu’afirmaben que consideraben a 
Öcalan el so cabezaleru políticu. El númberu de robles foi notable si se tien en cuenta 
que la campaña llevó alantre baxo unes restricciones escomanaes: Turquía, Siria e l’Irán 
declaráronla illegal. Delles persones que participaron foron condenaes a años de prisión. 

En 2015, recoyóse nel Kurdistán, nel Oriente Próximu y n’otros llugares la plasmante 
cifra de 10,3 millones de robles exixendo la llibertá d’Öcalan y la reconocencia como 
representante políticu, y presentáronse énte’l Conseyu d’Europa. 

En 2023, recoyéronse casi trés millones de robles exixendo la llibertá d’Öcalan namás 
nel norte y nel este de Siria. Les robles presentáronse al Conseyu d’Europa n’agostu. 

 

Fuelgues de fame 

En 2007, comenzó una fuelga de fame 
n’Estrasburgu (Francia) pa protestar 
pol envelenamientu d’Öcalan. Una fola 
de protestes estendióse volao per tol 
Kurdistán, per Turquía y per Europa. 

Nuna segunda fuelga de fame, que 
comenzó n’Estrasburgu y en Turquía 
en 2011, más de 700 presos kurdos y 
munchos kurdos corrientes de tol 
mundu exixeron el drechu a falar la so 
llingua materna y insistieron en que 
l’estáu turcu negociare con Öcalan. 

En 2018 y 2019, una campaña de fuelgues de fame llanzada pola diputada encarcelada 
del HDP Leyla Güven creció hasta involucrar a cientos de presos políticos kurdos y 
activistes en Turquía y más allá exixendo la fin del aisllamientu d’Öcalan. 

A principios de 2019, les fuelgues de fame favorecieron les primeres reuniones d’Öcalan 
colos abogaos n’años. Les reuniones diéronse periódicamente hasta agostu de 2019. 
Dende entós nun se-y permitió reunirse colos abogaos. 

Vixilia por Öcalan 

El 25 de xunu de 2012, los kurdos 
comenzaron a celebrar una vixilia diaria 
delantre l’edificiu del Conseyu d’Europa 
n’Estrasburgu. Piden la lliberación 
d’Öcalan y tán decidíos a continuar la 
vixilia hasta que se llogre esti oxetivu. 
Esta vixilia sigue alantre na actualidá. 

Campaña sindical  

La campaña sindical ‘Freedom for 
Öcalan UK’ llanzóse en 2016 nel 
Parllamentu británicu por UNITE y GMB, 
tres de la indignación masiva del 
movimientu sindical pol sofitu de Turquía 
al ISIS y la negativa a ayudar a los 
kurdos sirios a defendese del grupu 
estremista en Kobanê. 

D’entós p’acá, creció hasta incluyir 14 
sindicatos importantes y obtevo’l sofitu 
del Congresu de Sindicatos. Sindicatos 
d’otros países d’Europa, d’América 
Llatina y d’África tamién s’unieron a la 
campaña y llanzaron iniciatives propies. 

En xunetu de 2023, una coalición de más 
de 40 sindicatos, gobiernos locales, 
partíos políticos, movimientos sociales y 
intelectuales entamaron una conferencia 
de prensa en Bruxeles exixendo midíes 
urxentes pa garantizar la seguridá y el 
bienestar d’Öcalan. 

Ciudadanía honoraria 

Trelce concceyos d’Italia concedieron a 
Öcalan la ciudadanía honoraria, un de 
los países pelos que viaxó Öcalan 
primero de la captura: Palermu, Nápoles, 
Palagonia, Reggio Emilia, Riace, 
Martano, Pinerolo, Castel de Giudice, 
Castel Bottaccio, Berceto, Cinquefrondi, 
Fossalto y Rende. 

Los cabezaleros d’estos conceyos pronunciáronse contra l’aisllamientu d’Öcalan, 
exixeron una solución política a la cuestión kurda en Turquía y protestaron contra los 
ataques turcos nel norte y nel este de Siria. 

 

Conferencies internacionales 

Entamáronse conferencies sobre les teoríes d’Öcalan en diferentes países d’Europa, 
d’América Llatina, del Kurdistán y del Oriente Próximu en xeneral, qu’atrayeron l’atención 
de partíos políticos, de movimientos sociales, d’académicos, d’activistes y d’otres 
persones que busquen comprender les idees y la forma en que’l movimientu kurdu les 
aplica na práctica y construyir la solidariedá internacional. 
 

Namás en 2023 entamáronse conferencies internacionales n’Hamburgu (Alemaña) y en 
Bogotá (Colombia). Estes conferencies cuntaron con cientos de participantes magar de 
l’activa censura y represión. 

 

Delegaciones 

En 2005, una delegación ad hoc intentó visitar Imrali tres d’un añu de prohibición de 
visites impuesta a Öcalan. Nos últimos 10 años, organizáronse delegaciones 
internacionales de paz pa evaluar la situación d’Öcalan, pa exixir reuniones y la fin del 
aisllamientu y pa entrevistase con espertos xurídicos y organizaciones de drechos 
humanos que trabayen pola paz. 

